
JSMP husu Ministériu Publiku atu eskolla artigu ne’ebé espesifiku liu ba kazu abuzu
seksual sira ne’ebé envolve labarik

Iha 23 Novembro 2017, Tribunal Distritadl Baucau kondena arguidu ML ba kazu abuzu seksual
ba mendr agravadu ho pena prizaun tinan 13. Tribunal prova arguidu komete krime abuzu
seksudl ho aktu relevante hasoru vitima ne’ebe foin idade tinan 5.

Prokuraddr akuza arguidu kontra artigu 177 (2) Kddigu Penal (KP) kona-ba abuzu seksual ba
mendr ho aktu relevante ho labarik ne’ebé seidauk tinan 14 ho moldura penél tinan 5 to’o 15.

Maibé depoisde avalia faktu sira ne’ebé produs durante produsaun ba provas, juis koletivu
propoin atu inklui tan artigu 182 (1%) KP kona-ba agravasaun ne’ebé nia pena sei agrava 1/3
(datoluk ida) iha nia limite minimu no masimu kuandu vitima nia idade ki’ik liu tinan 12 iha
momentu ajente pratika faktu ne’e. Iha realidade hatudu katak vitima foin mak idade tinan 5.

JSMP husu prokuradér antes formula akuzasaun tenki halo investigasaun profunda ba faktu
juridiku relevante sira inklui vitima ninia-idade. JSMP kumpriende katak dalaruma bele difisil
kuandu laiha sertidaun baptismu atu justifika vitima ninia-idade loloos. Maibé prokurador bele
halo analiza ip6teza ida ba vitima nia aparénsia fizika no buka-tuir ba fontes konfiavel sira besik
hanesan inan-aman atu hatene loloos vitima nia idade atGal bainhira kazu ne’e akontese.
Wainhira halo ida-ne’e la presiza sertidaun baptismu atu justifika. Tanba aparénsia fiziku no
informasaun hosi fontes sira besik sira bele hari’i impresaun ba Prokuradér kona-ba idade vitima
nian.

JSMP apresia Tribunal konsege inkorpora artigu 182 (1) KP kona-ba agravasaun atu aplika
artigu ne’ebé relevante liuba kazu ne’ebé envolve labarik menoridade.

JSMP mos louva Tribunal, tanba iha julgamentu wainhira atu rona deklarasaun lezada nian,
Tribunal husu atu arguidu bele sai hosi sala julgamentu. Meius ida-ne’e nu’udar dalan ida-ne’ebé
Tribunal foti hodi hamenus lezada nia sentimentu trauma no asegura lezada bele f6 nia
deklarasaun ho livre no konfortavel sein hetan intimidasaun husi arguidu.

“Prokuraddr kaer papél importante atu asegura faktu relevantes sira inkorpora iha akuzasaun
tanba ne’e, iha futuru Prokurador tenki avalia profundamente faktu releventes sira iha kazu ida-
idak inklui fator idade vitima nian tanba idade nu’udar fator determinante ida ba konsiderasaun
iha desizaun kazu sira liu-liu kazu ho natureza violénsia seksual,” dehan Diretér Ezekutivu
JSMP, Luis de Oliveira Sampaio.

Kodigu Penal proteze labarik menoridade sira tanba ne’e iha deferensia desizaun ne’ebé sei foti
ba vitima idade maior no menoridade. Tanba ne’e Kodigu Penal fornese artigu espesifiku ho
agravasaun envolve vitima menoridade tuir artigu 182 (1%) KP.

Artigu 182 (1%) KP hateten katak pena sei sae datoluk ida iha nia limite minimu no masimu
kuandu vitima nia idade Kiik liu tinan 12, arguidu transmiti doensa hanesan venérea, sifilitika...,
halo vitima mate ka oho-an tenta oho-an, kuandu vitima no arguidu sei iha relasaun familiar no
kuandu iha dependesia ekondmika ka laboral.

Prokurador tenki avalia fator hirak ne’e, aleinde faktu asosiadu sira seluk ne’ebé Kodigu Penal
regula ona nu’udar sirkunstansia relevantes ba agravasaun.

Tribundl prova katak iha 24 Outobru 2015 dader, lezada ho nia-alin ba sosa supermie iha kios no
wainhira fila husi kios hasoru arguidu iha dalan. Arguidu kaer lezada nia liman, lori ba iha
aifunan laran no hasai lezada nia kalsa no faru inklui arguidu nia ropa no hatoba lezada ba iha rai
hafoin arguidu kose nia pénis ba lezada nia vagina. Lezada hakilar maibé arguidu ameasa lezada
atu labele hakilar no fé6 hatene ba ema seluk sela’e arguidu oho tiha lezada. Enkuantu lezada
nia-alin tuur hein nia-bin iha natar laran ho tanis no depoisde akontesementu lezada fila no f6
hatene sira nia aman iha uma.

Faktu hirak-ne’e provadu bazeia ba lezada ninia-deklarasaun no relatoriu médiku ne’ebé hatudu
katak lezada nia orgaun seksual sofre kanek mean.

Antes ne’e, iha alegasaun final, prokuraddr husu pena prizaun tinan 6 tanba arguidu konfesa
faktus katak nia kose duni nia orgaun seksual ba lezada.

Iha parte seluk, Defeza husu atu Tribunal f6 pena ne’ebé adekuadu tanba arguidu konfesa,
arrepende ninia hahalok no foin primeira-ves hatan iha Tribunal.

Kazu ne’e rejista iha Tribunal ho NU. Prosesu: 0004/15. BCVMS. Julgamentu ne’e prezide husi
juis singular Dr. Jose Goncalves, Prokuraddr reprezenta husi Dra. Ivonia Maria Guterres no
arguidu hetan Defeza hosi Dr. Antonio Fernandes hosi Defensoria Publiku.

Atu hetan informasaun klean, favor kontaktu:

Luis de Oliveira Sampaio
Diret6r Ezekutivu JSMP

Diresaun e-mail: luis@jsmp.tl






